IXLIAKTUY IFCARTA SAN PABLO NIMA TZOKNILH
TIMOTEO

1 ! Aquit Pablo, Dios quililhcanit naclitant ixapdstol Jesucristo ti
nalichihuinan porque x4 malacnunit ama camaxqui lipaxau
latamat ti talipahuan. ? Aquit cmalakachaniyén jaé carta huix Timoteo ti
clakalhaman la xlicana quinkahuasa. Quinticucan Dios y
Quimpuchinacan Jesucristo cacxilhlacachan, calakalhaman y camaxquin
lipaxau latamat.

Pablo snun lacapastaca Timoteo

* Quintacam Timoteo, chali chali acxni ckalhtahuakani Dios ti cliscuja
ixlihuak quinact na chuna la taliscujli xalakmakan quilitalakapasnican,
clacapastacan y cpaxcatcatzini Dios t tlahuanit milacata.

* Acxni clacapastaca la tasa acxni lamakxtakui aquit cacxilhputundn
xlacata naquimakapaxahuaparaya, ° porque ccatzi la tancs lipahuanita
Cristo nac minact na chuné la talipdhualh militalakapasni. Pula
mintziyuna Loida y minana ti ixuanican Eunice, y ccatzi chi huix na
chuni lipahuana Cristo.

® Aquit cakastacyahuayin camastaca nama talacapastacni nima
maxquin Dios acxni cliaclhitni quimacan. ? Porque Dios ni
quincamaxquin Ixespiritu xlacata najicuandu, xla quincamaxquin
Ixespiritu xlacata nakalhjyau litlihueke tayaniyau nac quilatamatcan,
xlacata nalapaxquiydu y xlacata nalacputzayéu tlahuaydu tu tlan. ® Hua
clihuaniyan ni calimaxananti lichihuinana Quimpuchinacéan Jesucristo,
ni para quilimaxananti aquit la ctanuma nac pulachin caj ixlacata
Quimpuchinacan. Huix cha camatlani akxtakajnana la aquit caj xlacata
lichihuinana la natataxtuni cristianos porque Dios camaxqui litlihueke ti
taliscuja. ° Dios quincalakmaxtunjtidn y quincamatunujnitdn huata hua
naliscujau y nj tipuhuandu tlan catziydu hua quincalilakalhamén Dios
sino porque cht laclhcalh ama quincacxilhlacachinan aquin ti
lipahuanau Cristo; Dios quincalakalhaman lata ya td ixanan
caquilhtamact. '° Pero chi lilacahuananitdu la quincacxilhlacachindn
porque Quimpuchinacan Jesucristo lactlahualh ixlitlihueke ixpuchina
calinin; ixtachihuin limilh taxkaket xlacata natasi ama lipaxau latamat
nima malacn y nicxni laké.

Pablo nicxni limaxanan lipahuén Cristo
" Dios quililhcalh nacmakahuani jaé talacapastacni, quilimanulh
ixapostol Jesucristo ti nalichihuinan y quimamacquilh
naccamakalhchihuini ti ni tamakachakxi, '?y caj hua xlacata
cliakxtakajnama t cpaxtoknit, pero ni cmaxanan porque aquit ccatzi ti

clipahuanit y ccatzi xlicana kalhi litlihueke ama quimaktakalha hasta
xni nachan chichini nacmakantaxtiké quintasctjut nima quililhcanit.

13 Huix catakoke nama4 tlan tancs talacapastacni nima kaxpatnita
cmasininitan la tancs nalipahuandu Cristo y nalapaxquiyau aquin ti
maxquinitau quilatamatcan. '* Huix caméksquinti Espiritu Santo nima
lama nac quinacujcdn camaktayan namakantaxtiya nama lipaxau
mintascdjut nima lilhcanitan.

15 Huix catziya la quintakxtakmékalh nama quintacamcan xalac
pulataman Asia y mas quintamakalipthualh namé quintacamcéan Figelo
y Hermégenes. ' Quimpuchinacéan Jesucristo cacalakalhdmalh ti
talamana nac ixchic Onesiforo porque xla ni caj maktum quimaxquilh
licamama, ni quilimaxanalh la ctanuma nac pulachin. ' Ch4 acxni milh
jut nac cachiquin Roma quilacapitzalh hasta quimanéklhulh. '8 Dios
calacasquilh nalakalhaman ama chichini acxni namin Quimpuchinacéan
Jesucristo porque huix catziya la quimaktayalh acxni xaclama nac Efeso.

Ni calimakxtakli ixtascajut ti litant ixchalhcatna Jesucristo

! Quinkahuasa Timoteo, huix catziya la quincacxilhlacachinin

Cristo ti tancs lipahuanau y xla aman maxquiyan litlihueke
namakantaxtiya mintasctjut. > Huix cacalilhca nama lacchixcuhuin ti
tancs talipahuan Cristo la kaxpatnita clichihuinanit ixlacatincan lhuhua
cristianos, xlacata xlacdn natamasinipara jaé talacapastacni xamakapitzi
cristianos ti ya takaxmatnit.

3 Huix catala mintakxtakajni nima lakchanan la caminini ixsoldados
Jesucristo. * Pues huix catziya chatum soldado ti malakachacén nalanica
ni makatzankd ixquilhtamact chipd tunuj tascdjut, sino que lacputza
makantaxti tG limapéksilh ti malakachanit. ®> Chund litum chatum
kamana ti latlaja litaya kamanan la limapaksinancanit porque si no nitt
tlaja, ni maxquicén ixpremio. ® Na chuné chatum ti scuja catucuxtu
minini pula namaklhtinan ixtaxokdn tt makalanit para xlicana litdyalh
ixtascdjut. ” Timoteo, huix calilacapastacnanti ti cuanimdn, xahua Dios
ama mamakachakxiniyan lata t catziputuna.

8 Huix catziya xlacata Jesucristo ixlitalakapasni rey David y aquit
ccamakalhchihuini cristianos la lacastacuanalh calinin y tlan
calakmaxtt para talipahuén. ° Caj hud jaé xlacata aquit cliakxtakajnama
hasta ctanuma nac pulachin la chatum maknind, pero cpaxahua porque
ccatzi ixtachihuin Dios nj 14 lacatum manucén la tachin. '° Aquit cpati
lata td quilakchan porque ccalakalhaman ti calacsacnit Dios xlacata
xlacan natataxtuni y tamaklhtindn ama lanca tapaxahudn nac akaptun
para talipahuén Jesucristo.

1 Aquit ccatzi xlicana tG cuanimén:

Para canajlayau taniu Cristo nac culus, na tlan canajlayau aman
talatamaydu nac ixpaxtan;

12 para akxtakajnandu ixlacata, na tlan aman tamapaksinandu nac
ixpaxtan.

Para aquin nj litayayau lipahuandu, xla na ni ama litaya
quincalakapasan.

13 Para aquin limakxtakau lipahuandu, x14a latiya
quincalakalhamanan,

porque Dios ni 14 akskahuinan.

Nita limacuan laquitstalacan

4 Timoteo, huix cacamalacapastaca cristianos Dios limapaksinitan
cacakastacyagua ni huata cataraquitstalalh porque nitti limacuan. Nama
ti talakati talichihuinan ticu mas skalala huata tamakatuyi ti takaxmata
ixtachihuincén. ' Huix catzaksa tlan makantaxtiya mintascijut, tancs
camasi namad talacapastacni nina mamacquicanjta. Cascujti la chatum
chalhcatni ti ni kalhi ti nalimaxanan xlacata Dios nalipaxahué
mintasctjut. '® Huix nj calichihuinanti nama talacapastacni nima
talacsacxtunit cristianos y nitti limacuan porque nama ti chuna
tachihuindn mas y mas talimahuaca nama lixcajnit talacapastacni td
tataralacataqui td lilhcanit Dios ' y ti tamasi takahuani la namé
lixcajnit sarampion tatat. Aquit ccatzi ti taktzankanit Himeneo y Fileto,
18 pues xlacén talakxtapalinit tancs ixtalacapastacni Dios y talacsacxtunit
tahuan xlacata Cristo lacastacuanalh calinin y ana laksputli ixlitlihueke
y chund tamakatuyinit makapitzi ti talipahuén Cristo. '° Pero aquin
lakapasau ixtalacapastacni Dios t nalitatlihueklhdu acxni
quincamakatuyicanan pues x1a huan: “Mimpuchinacan calakapasa ti
xlicana talipahuan”, y na huan: “Ti talipahuén Cristo catalimakxtakli
tatlahué ta lixcajnit.”

*0 Huix catziya xlacata nac aktum akxtaka tahuilana tipakatzi puhuay
tt camaclacasquincan, tahuilana vasos xla oro, xla plata, xla lhtacala,
xla lilhtdmat. Makapitzi huata camaxtucan acxni lanca t tlahuacan y
makapitzi camaclacasquincan chali chali. ! Na chuné ama ti limakxtaka
th lixcajnit tlahud litant la aktum lan vaso nima lilakachixcuhuinancén,
matunujcanit, macchani talacapastacni naliscuja Quimpuchinacéan y ni
aklhuhuatnan tlahua ta tlan.

*2Huix ni cacamakslihueke lakkahuasan ti huata tlakaj tlakaj tala
huak tatlahuaputtn, huix chi catzaksa tancs latapaya, tancs lipahuana
Dios, capaxquiya xamakapitzi y calitlan lipaxdu catalatapaya ti ixlihuak
ixnacujcan talipahuan Quimpuchinacan.

3 Huix calakmékanti ixtalacapastacnican nama4 ti talactlancan
lakskalala masqui nitd tacatzi, pues naméa huata tamalacatzuqui tasitzi.
>4 Huix calacapdstacti xlacata chatum ti macamaxquinit ixlatamat
Jesucristo ni minini nalaslaka, sino que minini huak nacalakalhaman,
minini cakalhilh liskalala la nacamakalhchihuini cristianos, minini

napati td ni tlan tatlahuani xamakapitzi, > minini calitlan
nacamatancsani ixtalacapastacnican ti tunu talacapastacni takalhi ni
talipahuan Dios, minini nacalikalhtahuaka xlacata Dios nalakxtapali
ixlatamatcan y natalakapasa tancs ixtalacapastacni Dios. 2 Porque
tlajana cakalhi la ixtachin camatlahui ta lacasquin, pero tlan
camalacastacuanican xlacata natataxtuni ixmacan tlajana.

Lhuhua cristianos ama tachipa ni tlan tijia

! Timoteo, milicatzit xlacata acxni talacatzuhuima nahuin namin

Cristo lhuhua cristianos ama tajicuan talitaya talipahuan Dios.
% Lhuhua cristianos huata ama calipuhuancéan ixacstucén, huata ama
talakati tamakstoka tumin, ama talactlancan, ama talactaxtd talipau,
ama talikalhkamanan Dios, ama takaxmatmakan ixticucan, ama
talakmakén ti calakalhamanit, ama talichiya ti talipahuén Dios, > njti
ama talakalhaman, ni ama tamatzankenan ta tlahuanican, ama talakati
taksaninan, ama tamakantaxti lata ta lixcajnit talacpuhuan, ama talakati
tamakxtakajni ixtacristianoscdn, ama talakmakan huak lactlan
talacapastacni, * ama taraliakskahuinan, ni ama talacamaxanén, ama
talactlancan huak takalhi, ama talacputzad huata tamakapaxahua
ixmacnican, pero ni ama talacputza talimakapaxahua Dios ixlatamatcan,
> licatzi ama tala talipahudn Dios, pero nac ixlatamatcdn ni ama tamasi
tacanajla ixlihuak ixnacujcan Dios lama xastacnan y kalhi litlihueke
camaktakalha.

Huix ni cacatakoke ti chund nama ixkasatcin ° porque makapitzi
nama lacchixcuhuin talitana talipahuan Dios talakpaxialhnan nac
ixchiccan laktakalhin lacchajan ti takalhi lhuhua talakalhin y masqui
talipuhuan ta tatlahuanit yaj 1a talimakxtaka tatlahuéa ta yaj chuna
quitaxtd, y licatzi tzuct tamasi ixtalacapastacni Dios. 7 Jaé lacchajin
siempre taputza t tlan natacanajla pero nicxni tamakachakxi tancs
ixtalacapastacni Dios. ® Aquit cama malacapastacayan la makan
quilhtamact chatuy catzinanin ti ixcahuanican Janes y Jambres
tataralacataquilh tG tancs ixmasi Moisés pues chi na chuna nama
lacchixcuhuin tataralacataqui tancs ixtalacapastacni Dios, porque
lixcajnit takalhi ixtalacapastacnican y ni talacputza tancs talipahuan
Cristo. ° Pero ni makas ama tatayani pues ni ixlimakas huak cristianos
ama tacxcatzi xlacata caj takskahuinamana, na chuna la tapaxtokli ama
chatuy ti tataralacataquilh Moisés.

Pablo lipaxahua ixlatdmat Timoteo
19 Timoteo, aquit clipaxahud milatimat porque huix takokenijta t
cmasininitan, quimakslihuekenita la clama, la clitaya ccaliscuja
cristianos, la tancs clipahuan Cristo, la ccapatini ta tatlahué cristianos,
la ccalakalhamén cristianos, la ni ctatlaji cpati ti cpaxtoka, ''la

cakxtakajnan acxni quintaktlakalin cristianos. Huix catziya la
cakxtakajnalh acxni quintaktlakalilh namaé cristianos xalac cachiquin
Antioquia, Iconio y Listra, pero Quimpuchinacan Jesucristo
quimaktdyalh quilakmdxtulh. '* Aquit cuaniyén xlacata ti talitand
taliscuja Cristo ixlihuak ixnacujcdn ama camakxtakajnican
caputlakacén. ' Pero nama laclixcéjnit lacchixcuhuin ti takskahuindn
mas y mas ama talimahuaca lixcajnit ixkasatcan porque lata nalian
quilhtamaca tlan ama takskahuinan, pero na amaca cakskahuican.

4 Huix Timoteo catakoke nam4 talacapastacni nima masinicanita y
canajlanita ixlihuak minact. Huix catziya ti masinin '> porque lata
milictz masinicanita ta huan Dios nac Escrituras; ana tlan lacsacxtuya
y makachakxiya ixtalacapastacni Dios xlacata nataxtuniya para
lipahuana Jesucristo. '® Porque lata t( huan nac Escrituras Dios
macxcatzinanit xlacata namakachakxiyau la tancs quililatamatcan. Ana
catziyau tancs talacapastacni la nacakastacyahuayau cristianos, la
nacacaxtlahuayau ti taktzankanit, y la nacamakalhchihuiniyau tancs
natalatamd, '’ xlacata nama ti talitand taliscuja Dios tlan natamacchani
tancs talacapastacni y tlan natamakantaxti tG calilhcanit Dios.

Pablo lipaxahua ama lakchan Cristo

4 ! Aquit climapaksiydn ixtacuhuini Dios y ixtacuhuini Jesucristo ti
ama min la chatum rey catatlahua taxokgn cristianos ti tastacnan
y ti taninit: 2 huix cacamakalhchihuini cristianos la calakmaxtuputtn
Cristo; huix cacamakalhchihuini acxni takaxmatputin ixtachihuin Dios
y masqui ni takaxmatputin huix cachihuinanti, ni calimakxtakti
chihuinana xlacata natakahuanan. Cacakahuani ti taktzanka, calitlan
cacamakalhchihuini y cacamasini lactlan talacapastacni. ® Porque ama
chan quilhtamact lhuhua cristianos ni ama takaxmatputtn lactlan tancs
ixtalacapastacni Dios, sino que xlacdn ama talacsacxti td
takaxmatputin y ama taputza cristianos ti nacamasini nama
talacapastacni nima xlacén talakati takaxmata. * Ama takxtakmakan
tancs ixtalacapastacni Dios y ama tacanajla cuentos nima talacsacxtunit
cristianos.

® Pero huix Timoteo tancs calacpuhuédnanti acxni ta tlahuaya, capati
acxni akxtakajnana, ni calimékxtakti lichihuinana Cristo, camakantaxti
lipaxdu mintasctjut nima lilhcacanita. ® Porque aquit ctamacamastanitté
la aktum lilakachixcuhuin nima limakapaxahuacéan Dios pues acchama
quilhtamact nalaksputa quilatdmat. ” Aquit cmakantaxtinit quintascdjut,
nac quilatdmat aquit clacputzanit la nactayani ni nactatlaji, ctzalananit
hasta ni ixquilhcanicanit, clipahuanit Cristo la x14 lacasquin. ® Chi
ahuata cama kalhi naquimaxqui Quimpuchinacan quintaxokén nima
camalacnuninjt ama camaxqui ti takaxmata ixtachihuin. Aquit ccatzi xla

stalhca masté taxokdén y ama quimaxqui quintaxokdén acxni namin y na
chuna huak ama ti talipahuan ama min catiya.

Pablo lichihuinan ixtasctjut

? Catzaksa sok tana quilakpaxialhnana '° pues nama quintacamcan
Demas quiakxtakmakalh alh nac Tesalénica; ni 14 talalh y alh putza
lipaxau nalatama la catihud cristiano xala caquilhtamact. Xachatum ti
huanican Crescente anit nac pulataman Galacia y Tito anit nac
Dalmacia. ' Huata quintacamcén Lucas quintatamakxtaknit jut. Aquit
cmamacquiyan caputza Marcos y calita acxni natana porque tlan
quimaktaya nac quintasctjut. '* Quintacamcan Tiquico cmalakéchalh
nac cachiquin Efeso. '* Acxni natana naquilitaniya quilimaktlapacan
nima cakxtakuililh nac Troas nac ixchic Carpo; na naquilitaniya
quilibros, y ni tiaktzonksuaya litana quincapsnat nima ccatzoknit.

14 Aquit snun clipuhuén td ni tlan quintlahuaninit Alejandro namé
chixca ti catlahué pailas; pero Quimpuchinacidn ama maxokoni t
tlahuanit. '*> Huix skélalh catahuilani porque licuénit cararalacataqui ti
talichihuinan Cristo.

16 Acxni xlahudn quintamakalhapalilh mapaksinanin y ctamaklhtinalh
niti quintatayalh huak quintakxtakmakalh. iOjala Dios ni
cacalacapastacnilh jaé ta tatlahualh! 7 Pero Quimpuchinacan ni
quiakxtakmakalh, quiméxquilh licamama xlacata tlan naclichihuinan la
Dios calakmaxt cristianos, y chuni ccamakaxmaétalh huak ti ni judios.
iQuimpuchinacén quilakmaxtulh nji naquintaxcd nama laclicuanit
lapanit! ®*Y quilakmaxtuma nahuan acxni clakchén td ni tlan xlacata
tlan naquimaxqui nac akapin namé tapaxahuan nima malacnunijt.
iSiempre calakachixcuhuiu lanca Quimpuchinacan! Chuné calalh, amén.

Pablo calacapastaca ixamigos

19 Cacahuani kalhén quilakapuxoko quintacamcan Prisca, Aquila y ti
talamana nac ixchic Onesiforo. ?° Quintacamcan Erasto tamdakxtakli nac
Corinto, y quintacamcan Tréfimo cmdakxtakli tatatla nac Mileto.

2L A ver para tlan tana antes natand calonkni. Talacapastacan
tahuaniyan kalhén quintacamcan Eubulo, Pudente, Lino, Claudia y huak
xamakapitzi ti talipahuén Cristo. *2 Quimpuchinacin camaxquin
licamama y Dios cacacxilhlacachan huak huixin. Chuné calalh, amén.

